
A.L. 275 tal-2023

ORDINANZA DWAR IR-REGOLAMENT TAT-TRAFFIKU
(KAP. 65)

ATT DWAR L-AWTORITÀ GĦAT-TRASPORT F’MALTA
(KAP. 499)

Regolamenti tal-2023 li jemendaw ir-Regolamenti dwar il-
Mikromobilità 

BIS-SAĦĦA tas-setgħat mogħtija bl-artikolu 54 tal-Ordinanza
dwar ir-Regolament tat-Traffiku u bl-artikolu 43 tal-Att dwar l-
Awtorità għat-Trasport f’Malta, il-Ministru responsabbli għat-trasport,
wara konsultazzjoni mal-Awtorità għat-Trasport f’Malta, għamel dawn
ir-regolamenti li ġejjin:-

Titolu u dħul 
fis-seħħ.

L.S. 65.32.
L.S 499.67.

1. (1) It-titolu ta’ dawn ir-regolamenti hu r-Regolamenti tal-
2023 li jemendaw ir-Regolamenti dwar il-Mikromobilità u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar il-Mikromobolità, hawn aktar ’il quddiem imsejħa r-
"regolamenti prinċipali". 

(2) Dawn ir-regolamenti għandhom jidħlu fis-seħħ kif ġej:

(a) ir-regolamenti 3 u 5 għandhom jidħlu fis-seħħ fid-
data tal-pubblikazzjoni ta’ dawn ir-regolamenti:

Iżda r-regolament 5(ċ) ma għandux jibqa’ fis-seħħ fl-
1 ta’ April 2024; 

(b) ir-regolamenti 2 u 4 għandhom jidħlu fis-seħħ fl-1 ta’
April 2024. 

Jemenda r-
regolament 2 
tar-regolamenti 
prinċipali. 

2. Fir-regolament 2 tar-regolamenti prinċipali, it-tifsir
''kerrej'', ''servizz ta’ e-kickscooter sharing'', ''servizz ta’ e-kickscooter
sharing b’ċirkolazzjoni libera'', "servizz ta’ e-kickscooter sharing bi
stazzjon għall-ipparkeġġjar ta’ e-kickscooters" u ''stazzjoni għall-
parkeġġ ta’ e-kickscooters'' għandhom jiġu mħassra. 

Jissostitwixxi r-
regolament 3 
tar-regolamenti 
prinċipali. 

3. Is-subregolament (3) tar-regolament 3 tar-regolamenti
prinċipali għandu jiġi sostitwit b’dan is-subregolament ġdid li ġej:

''(3)  L-ebda  persuna  ma għandha tirkeb jew issuq fit-triq
e-kickscooter li ma jkunx reġistrat u liċenzjat mill-Awtorità.''.

Iħassar it-
Taqsima V tar-
regolamenti 
prinċipali. 

4. It-Taqsima V tar-regolamenti prinċipali intitolata ''Servizzi
ta’ E-Kickscooter Sharing'' inklużi r-regolamenti 24, 25 u 26 tagħha
għandhom jiġu mħassra.

Jemenda r-
regolament 27 
tar-regolamenti 
prinċipali.

5. Ir-regolament 27 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit
b’dan is-subregolament ġdid li ġej:

''Persuna li tikser id-dispożizzjonijiet tar-regolament
3(3) tkun ħatja ta’ reat u teħel, meta tinsab ħatja, multa ta’
ħames mitt euro (€500).'';

(b) is-subregolamenti (9) sa (12) tiegħu għandhom jiġu
sostitwiti b’dawn is-subregolamenti ġodda li ġejjin:

''(9) Persuna li tikser id-dispożizzjonijiet tar-
regolament 15 għandha tkun ħatja ta’ reat u għandha teħel,
meta tinsab ħatja, multa (ammenda) ta’ mitejn ewro (€200).

(10) Persuna li tikser id-dispożizzjonijiet tar-
regolament 16 għandha tkun ħatja ta’ reat u għandha teħel,
meta tinsab ħatja, multa (ammenda) ta’ tliet mitt ewro
(€300).

(11) Persuna li tikser id-dispożizzjonijiet tar-
regolament 17, 18 jew 19 għandha tkun ħatja ta’ reat u
għandha teħel, meta tinsab ħatja, multa (ammenda) ta’ mitt
ewro (€100).

(12) Persuna li tikser id-dispożizzjonijiet tar-
regolament 20 għandha tkun ħatja ta’ reat u għandha teħel,
meta tinsab ħatja, multa ta’ mitejn euro (€200).'';

(ċ) minnufih wara is-subregolament 12 tiegħu, kif
sostitwit, għandhom jiġu miżjuda s-subregolamenti ġodda li
ġejjin:

"(13)  Persuna li tikser id-dispożizzjonijiet tar-
regolament 24(3) għandha tkun ħatja ta’ reat u għandha
teħel, meta tinsab ħatja, multa ta’ mhux anqas minn elfejn
euro (€2,000) iżda ta’ mhux iżjed minn għaxart elef euro
(€10,000).

(14) Persuna li tikser id-dispożizzjonijiet tar-
regolament 25 għandha tkun ħatja ta’ reat u għandha teħel,
meta tinsab ħatja, multa ta’ mhux anqas minn ħames mitt

euro (€500) iżda ta’ mhux iżjed minn elfejn euro
(€2,000).''.

